
MAKTABGACHA YOSHDAGI 
NUTQIDA KAMCHILIGI 
BO‘LGAN BOLALAR 
SO‘ZLASHUV NUTQINI 
SHAKLLANTIRISHDA O‘YIN 
TEXNOLOGIYALARIDAN 
FOYDALANISH AHAMIYATI
Abdullayeva Ugiloy Djurayevna
Toshkent Kimyo Xalqaro Universiteti
Logopediya yo‘nalishi MSPD-2U talabasi

Annotatsiya: Maqolada maktabgacha yoshdagi bolalar nutqini rivojlantirishda o‘yin texnologiyalarining o‘rni va ahamiyati 
ilmiy-nazariy hamda amaliy nuqtai nazardan tahlil qilingan. O‘yin bolaning yetakchi faoliyati sifatida uning shaxsiy, ruhiy, 
aqliy va ayniqsa nutqiy rivojlanishida hal qiluvchi omil sifatida namoyon bo‘ladi. Muallif o‘yin texnologiyalarining metodik 
asoslari, ularning nutqiy faoliyatga ta’siri hamda turli nutqiy buzilishlarga duch kelayotgan bolalarga individual yondashuv 
zarurati masalalarini yoritgan. Didaktik, rolli-syujetli, harakatli, artikulyatsion va interaktiv o‘yinlarning so‘zlashuv nutqini 
shakllantirishdagi o‘rnini misollar orqali ko‘rsatib berilgan. Maqolada L.S. Vygotskiy, A.V. Zaporozhets, R.I. Jukovskaya va 
N.A. Arkin kabi mutaxassislarning ilmiy qarashlari asosida nutqni rivojlantirishga oid yondashuvlar bayon etilgan. Xulosa 
qilib aytganda, o‘yin texnologiyalari maktabgacha yoshdagi bolalarning so‘z boyligini kengaytirish, grammatik tuzilmani 
mustahkamlash, muloqot ko‘nikmalarini rivojlantirish va maktabga tayyorlashda samarali pedagogik vosita bo‘lib xizmat 
qiladi.

Kalit so‘zlar: o‘yin texnologiyalari, maktabgacha ta’lim, so‘zlashuv nutqi, nutqiy rivojlanish, logopedik yondashuv, ijodiy 
o‘yinlar, didaktik o‘yinlar, rolli-syujetli o‘yinlar, ota-onalar ishtiroki.
Abstract: This article presents a scientific and practical analysis of the role of play-based technologies in speech develop-
ment among preschool-aged children. Play is defined as a leading activity that plays a crucial role in children’s personal, 
emotional, intellectual, and especially speech development. The author discusses the methodological foundations of play 
technologies, their impact on verbal activity, and emphasizes the need for individualized approaches when working with 
children who have various speech disorders. Examples are provided of using didactic, role-playing, physical-motor, artic-
ulatory, and interactive games to enhance speech fluency. The article draws on the scientific perspectives of researchers 
such as L.S. Vygotsky, A.V. Zaporozhets, R.I. Zhukovskaya, and N.A. Arkin. In conclusion, the study asserts that play-
based technologies serve as an effective pedagogical tool for enriching vocabulary, reinforcing grammatical structures, 
developing communication skills, and preparing children for successful learning at school.

Key words: play-based technologies, preschool education, spoken speech, speech development, logopedic approach, 
creative games, didactic games, role-playing games, parental involvement.
Аннотация: В статье осуществляется научно-теоретический и практический анализ роли игровых технологий 
в развитии речи у детей дошкольного возраста. Игра рассматривается как ведущая деятельность, играющая 
ключевую роль в личностном, эмоциональном, интеллектуальном и особенно речевом развитии ребёнка. Автор 
раскрывает методические основы игровых технологий, их влияние на речевую активность, а также подчёрки-
вает необходимость индивидуального подхода при работе с детьми, имеющими различные речевые нарушения. 
Приводятся примеры использования дидактических, сюжетно-ролевых, подвижных, артикуляционных и интерак-
тивных игр в формировании связной речи. В статье опираются на научные взгляды таких специалистов, как Л.С. 
Выготский, А.В. Запорожец, Р.И. Жуковская и Н.А. Аркин. В заключении подчёркивается, что игровые технологии 
являются эффективным педагогическим инструментом для расширения словарного запаса, формирования грам-
матически правильной речи, развития коммуникативных навыков и подготовки ребёнка к обучению в школе.

Ключевые слова: игровые технологии, дошкольное образование, разговорная речь, речевое развитие, логопе-
дический подход, творческие игры, дидактические игры, сюжетно-ролевые игры, участие родителей.

KIRISH
O‘yin – maktabgacha yoshdagi bolalarning yetakchi faoliyatidir. O‘yin orqali bola shaxs sifatida shakllanadi. 

Bu faoliyat bolada kelajakdagi o‘quv va mehnat jarayonlari hamda jamiyatga munosabatini belgilaydi. O‘yin 
qadim zamonlardan buyon pedagoglar, psixologlar va faylasuflar eʼtiborini tortib kelgan. Ilk ibtidoiy jamiyatlarda 
ovchilik, dehqonchilik kabi faoliyatlar o‘yinlarda namoyon etilgan. O‘yin ko‘pincha bolada mehnatga bo‘lgan 
qiziqishdan kelib chiqadi. Bola dastlab kattalarning harakatlarini o‘yin orqali takrorlaydi, so‘ngra haqiqiy mehnat 
faoliyatiga tayyor bo‘ladi. Ushbu fikrni K.D. Ushinskiy va P.F. Lesgaft o‘z tadqiqotlarida tasdiqlashgan. O‘yin 
orqali bola atrof-muhitdan olgan taassurotlarini qayta namoyon qiladi.

MAVZUGA OID ADABIYOTLAR SHARHI
Pedagogik nazariyaga ko‘ra, o‘yin ijtimoiy faoliyat sifatida, mehnat faoliyati asosida shakllangan bo‘lib, 

unda hayot aks etadi. Hayotdagi o‘zgarishlar o‘yin mazmuniga ham ta’sir ko‘rsatadi. O‘yin bolani mehnatga, 
keyinchalik esa o‘qishga tayyorlaydi. 1920–1930-yillarda E.A. Flerina, E.I. Tiheeva va E.A. Arkin singari olimlar 
bolalar o‘yinlari nazariyasini ishlab chiqdilar. Keyinchalik bu mavzuni R.I. Jukovskaya, S.L. Novosyolova, 
L.S. Vygotskiy hamda A.V. Zaporozhets kabi olimlar chuqur o‘rgandilar. Zaporozhets bolalar o‘yini rivojlanish 
bosqichlarini aniqlab, har bir yoshga xos xususiyatlarni ta’kidlagan.

TADQIQOT METODOLOGIYASI 
Bolalar o‘yini bir necha bosqichda rivojlanadi. Ilk bosqich – predmetli (boshqariladigan) o‘yinlar bo‘lib, 

unda bola narsa-buyumlar bilan harakatlarni o‘rganadi. Keyinchalik bu o‘yinlar rolli-syujetli o‘yinlarga aylanadi. 
Masalan, qoshiq bilan ovqat yeyish, piyola bilan choy ichish, qo‘g‘irchoqqa “ona” bo‘lish va hokazo.

O‘yinlar ikki turga bo‘linadi: ijodiy o‘yinlar va qoidali o‘yinlar.
Ijodiy o‘yinlarda bolalar qoidalarni o‘zlari belgilaydi. Ular orasida rolli o‘yinlar, qurilish o‘yinlari, tabiiy mate-

riallar bilan o‘yinlar bor.
Qoidali o‘yinlarda mazmun va qoidalar kattalar tomonidan belgilanadi. Bunga didaktik, harakatli va musiqali 

o‘yinlar kiradi.
To‘g‘ri tashkil etilgan o‘yinlar bolalarda nutq, tafakkur, tasavvur, e’tibor va xotirani rivojlantiradi. O‘yinlar 

orqali bola o‘z bilimini mustahkamlaydi va mustaqil fikrlashga o‘rganadi. Bu esa uni maktabga tayyorlashda 
muhim omil hisoblanadi. Shunday qilib, o‘yin – nafaqat bolalar uchun ko‘ngilochar mashg‘ulot, balki ularning 
har tomonlama rivojlanishida asosiy vositadir. Psixolog N.A. Arkin bejizga o‘yinni “ruhiy vitamin” deb atamagan.

Maktabgacha ta’lim davri bolaning har tomonlama – jismoniy, aqliy, ruhiy va nutqiy rivojlanishida eng 
muhim bosqich hisoblanadi. Ayniqsa, nutqiy rivojlanish bolalarning atrof-muhit bilan munosabatini shakllanti-
rish, muloqot madaniyatini rivojlantirish va ijtimoiylashuv jarayonida hal qiluvchi rol o‘ynaydi. Shu bois, nutqida 
kamchiligi bo‘lgan bolalar bilan ishlashda samarali pedagogik va logopedik yondashuvlarni ishlab chiqish zaru-
rati dolzarb masalalardan biridir.

So‘nggi yillarda olib borilgan tadqiqotlar shuni ko‘rsatmoqdaki, o‘yin texnologiyalari maktabgacha yosh-
dagi bolalarda so‘zlashuv nutqini shakllantirishda yuqori samaradorlikka ega bo‘lgan vosita sifatida namoyon 
bo‘lmoqda. O‘yin, bolaning yetakchi faoliyati sifatida, uning tabiiy ehtiyojlari, qiziqishlari va rivojlanish darajasini 
inobatga olgan holda nutqiy faoliyatni rag‘batlantiradi hamda mustahkamlaydi.

O‘yin texnologiyalarining metodik asoslari: Nutqiy rivojlanishda o‘yin texnologiyalarining qo‘llanilishi avvalo 
bolaning emotsional holati, erkin muloqotga tayyorligi va tengdoshlari bilan ijtimoiy aloqalarni o‘rnatish ehtiyoji 
kabi omillarni inobatga oladi. Psixolog L.S. Vygotskiy o‘z asarlarida o‘yin orqali bola real hayotdagi munosa-
batlar, ijtimoiy rollar va til vositalarini o‘zlashtirishini ta’kidlagan. Nutqiy kamchiliklarga ega bolalar uchun esa bu 
jarayon ko‘proq rag‘bat, qat’iy rahbarlik va moslashtirilgan o‘yin faoliyatini talab qiladi.

TADQIQOT METODLARI
• Nazariy tahlil – mavzuga oid pedagogik, psixologik va logopedik adabiyotlar o‘rganildi;

• Qiyosiy usul– turli o‘yin texnologiyalarining ta’siri taqqoslab tahlil qilindi;

• Tahliliy metod– nutq buzilishlari va ularga mos o‘yin shakllari aniqlashtirildi;

• Amaliy usul– uyda va bog‘chada qo‘llaniladigan o‘yinlarning ta’siri tavsiflandi.

TAHLIL VA NATIJALAR
O‘yin texnologiyalarining nutqiy rivojlantiruvchi xususiyatlari quyidagilardan iborat:

• Fonetik va fonematik eshitish qobiliyatini rivojlantirish (tovushlarni farqlash, to‘g‘ri talaffuz qilish);

• So‘z boyligini kengaytirish (yangi so‘zlarni eslab qolish, mazmunli nutq tuzish);

• Dialogik va monologik nutqni shakllantirish (suhbat qurish, gapirishda faollikni oshirish);

• Nutqiy harakatni qo‘llab-quvvatlash (mimika, jest, emotsional ifodaning uyg‘unligi).

O‘yin turlari va ularning nutqiy ahamiyati:

So‘zlashuv nutqini rivojlantirishda eng ko‘p qo‘llaniladigan o‘yin turlari quyidagilar:

1. Didaktik o‘yinlar – logopedik mashqlar asosida ishlab chiqilgan bo‘lib, tovushlarni mustahkamlash, so‘z 
yodlash va gap qurish ko‘nikmalarini rivojlantiradi.

2. Rolli-syujetli o‘yinlar – “do‘kon”, “shifokor”, “oila” kabi hayotiy mavzularda qurilgan bo‘lib, bolalarning 
muloqot jarayonida mustaqil nutqdan foydalanishiga xizmat qiladi.

3. Harakatli nutqiy o‘yinlar – musiqiy va harakatli elementlar asosida nutq organlarini faollashtiradi, talaffuzni 
yaxshilaydi.

4. Artikulatsion gimnastika o‘yinlari – maxsus logopedik topshiriqlar yordamida nutq apparatini mustahkam-
lashga qaratilgan.

Tadqiqotlar natijasiga ko‘ra, bu turdagi o‘yinlar bolalarda muloqotga kirishish, fikrini aniq ifodalash, so‘zlarni 
grammatik jihatdan to‘g‘ri ishlatish, savollarga javob qaytarish kabi ko‘nikmalarni shakllantirishda muhim vosita 
bo‘lib xizmat qiladi (E.V. Zvorigina, T.A. Markova, R.I. Jukovskaya).

Nutqiy kamchiliklarda individual yondashuv va o‘yin vositasi

Nutqiy buzilishlarning turlari (dizartriya, rinolaliya, alaliya, fonetik-fonematik kamchiliklar) har biri o‘ziga 
xos yondashuvni talab qiladi. Shuning uchun o‘yin texnologiyalarini tanlashda bolaning yoshi, buzilish turi, 
emotsional holati va rivojlanish darajasini inobatga olish muhim. Moslashtirilgan didaktik materiallar, logopedik 
darsliklar, piktogrammalar va interaktiv o‘yinlar bu jarayonda alohida ahamiyat kasb etadi.

Maktabgacha yoshdagi bolalarda so‘zlashuv nutqini rivojlantirish jarayonida o‘yin texnologiyalaridan 
samarali foydalanish nafaqat ta’lim muassasalarida, balki oilada, ya’ni uy sharoitida ham muhim ahamiyatga 
ega. Bola uchun eng tabiiy va yaqin muhit – oiladir. Shu bois, ota-onalar pedagogik va logopedik tavsiyalarga 
asoslangan holda uyda bola bilan muntazam shug‘ullanishlari lozim. Quyida uy sharoitida amalga oshirilishi 
mumkin bo‘lgan asosiy tavsiyalar keltiriladi:

1. Muntazam o‘yin faoliyatini tashkil etish. Har kuni kamida 15–20 daqiqa davomida bolaning nutqiy faoli-
yatini rag‘batlantiruvchi maxsus o‘yinlar o‘ynash tavsiya etiladi. Bu o‘yinlar sodda, tushunarli va bolaning 
qiziqishlariga mos bo‘lishi lozim.

2. So‘z boyligini oshirishga xizmat qiluvchi predmetli va syujetli o‘yinlar. “Bu nima?”, “Nima qilayapti?”, 
“Qanday rangda?” kabi savollar asosida olib boriladigan o‘yinlar bola nutqining mazmunli shakllanishiga 
xizmat qiladi. Shuningdek, “do‘kon”, “shifokor”, “mehmon kutish”, “oila” kabi rolli-syujetli o‘yinlar orqali bola 
ijtimoiy rollarni egallaydi va mustaqil so‘zlashuvga o‘rganadi.

3. Artikulatsion gimnastika mashqlari. Har kuni qisqa vaqt davomida maxsus logopedik mashqlar baja-
rilishi nutq apparatini kuchaytirish va tovushlarni to‘g‘ri talaffuz qilishga ko‘maklashadi. Bunga til, lab va 
yonoq uchun mashqlar (masalan, “ot shildirashi”, “ilon pichillashi”, “baliq og‘zi”) kiradi.

4. Rasm asosida hikoya tuzish. Illyustratsiyali kitoblar va rasmli kartochkalar orqali bolaning nutqiy tafak-
kurini faollashtirish mumkin. Bola rasm asosida predmetni nomlash, harakatni ifodalash va qisqa hikoya 
tuzish orqali so‘zlashuv malakasini rivojlantiradi.

5. Harakatli nutqiy o‘yinlar. Musiqa va harakat asosidagi o‘yinlar nafaqat jismoniy faollikni oshiradi, balki 
buyruqlarni tushunish va bajarish orqali reseptiv hamda ekspressiv nutq faoliyatini faollashtiradi.

6. Savol-javob orqali muloqotni shakllantirish. Bola bilan muloqotda bo‘lish, unga ochiq savollar berish va 
javobini eshitish orqali so‘zlashuv nutqini rag‘batlantirish muhimdir. Bola fikrini ifodalaganda uni maqtash 
va ijobiy rag‘batlantirish kerak.

7. She’r va tez aytishlar. Kichik hajmli she’rlar va tez aytishlar bola nutqining ohangdorligi va ritmikasini 
rivojlantiradi hamda tovushlarni talaffuz qilishni mustahkamlaydi.

8. Interaktiv va raqamli vositalardan me’yorida foydalanish. Multfilmlar, audio kitoblar yoki interaktiv 
dasturlarni tanlashda ularning pedagogik qiymatiga e’tibor berish, ular orqali so‘zlashuv nutqini rag‘batlan-
tirish tavsiya etiladi.

Tadqiqotlar shuni ko‘rsatmoqdaki, ota-onalarning nutqiy rivojlanishga faol jalb etilishi bolada ijobiy o‘zga-
rishlarni yuzaga keltiradi. Ota-onaning pedagogik savodxonligi va mehrga asoslangan yondashuvi bolaning 
so‘zlashuv faoliyatida ijobiy natijalarga erishishga yordam beradi. Shuning uchun logoped va tarbiyachi 
tomonidan berilgan tavsiyalar asosida uyda doimiy mashg‘ulotlarni yo‘lga qo‘yish nutqiy kamchiliklarni bartaraf 
etishda muhim omil hisoblanadi.

O‘yinlar ikki turga bo‘linadi:

1. Ijodiy o‘yinlar– rolli, qurilish va tabiiy materiallar bilan o‘yinlar;

2. Qoidali o‘yinlar– didaktik, harakatli va musiqali o‘yinlar.

Ushbu o‘yinlar:

• So‘z boyligini oshiradi;

• Fonetik eshitishni rivojlantiradi;

• Dialogik va monologik nutqni shakllantiradi;

• Mimika va emotsional ifodani faollashtiradi.

O‘yin turlari va ularning ahamiyati:

• Didaktik o‘yinlar – logopedik mashqlar asosida tovush va gap ustida ishlaydi;

• Rolli-syujetli o‘yinlar – hayotiy rollar orqali nutqiy faollikni oshiradi;

• Harakatli o‘yinlar – musiqa va harakat orqali talaffuzni yaxshilaydi;

• Artikulatsion gimnastika – til, lab va yonoq uchun mashqlar.

Uy sharoitida qo‘llanishi mumkin bo‘lgan usullar:

• Predmetli va syujetli o‘yinlar;

• “Bu nima?”, “Nima qilayapti?” kabi savol-javob o‘yinlari;

• Harakatli o‘yinlar bilan talaffuzni mashq qilish;

• Rasm asosida hikoya tuzish;

• She’r va tez aytishlar bilan og‘zaki nutqni rivojlantirish.

XULOSA VA TAKLIFLAR 
Maktabgacha yoshdagi nutqida kamchiligi mavjud bolalar bilan ishlashda o‘yin texnologiyalaridan foyda-

lanish nafaqat samarali logopedik metod, balki bolaning shaxsiy rivojlanishiga ko‘maklashuvchi muhim peda-
gogik vositadir. O‘yin orqali bola muloqotga kirishadi, o‘z fikrini bayon qiladi va nutqiy tajriba orttiradi. Natijada 
so‘zlashuv nutqi sezilarli darajada rivojlanadi, bu esa uning keyingi o‘quv faoliyatida muvaffaqiyatli ishtirok 
etishini ta’minlaydi.

Foydalanilgan adabiyotlar ro‘yxati:
1. Z.M. Axmedova, M.Yu. Ayupova, M.P. Hamidova “Logopedik o‘yin” (darslik) “Faylasuflar” nashriyoti Toshkent – 2013
2. Герасимова А., Кузнецова В. Школа раннего развития. С-Петербург, Москва, 2003.
3. Джеки Силберг. 300 трёхминутных развивающих игр для детей от 2 до 5 лет. Минск, 2005.
4. Mo‘minova L.R., Nurkeldiyeva D.A. 5-7 yoshli bolalarning maktab ta’limiga tayyorligini tekshirish dasturi. Toshkent.
5. Nurkeldiyeva D.A., Chicherina Ya.Ye. Ilk maktabgacha va kichik maktab yoshidagi bolalarni psixologik, pedagogik va 

logopedik tekshirish. Metodik qo‘llanma. T.: Yangi asr avlodi, 2007-y.
6. Скворцова И.В. Логопедические игры. 2004. С-Петербург
7. Смирнова Л.Н. Логопедия. Играем со звуками. Речевой ди-дактический материал. Пособие для логопедов, 

дефектологов и воспитателей. – М., 2004.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

